
Ri̱äät matkä̱/malä ji 
Biktöria̱ tin mäth kɛ 
kɔaŋ kɛnɛ taap tin 
kɛ̈ckɛ̈ɛ̈c.

Kɛ kɔn nɛi tin lät kɛ ɣöö ba̱kɔ cuŋ ji 
Bitöria tin math koang kɛnɛ taap tin 
kɛ̈ckɛ̈ɛ̈c kap nhial. Nhɔk nɛyɛ i̱ ba̱kɔɔ 
mat ri̱ätni̱ di̱aal nööŋ tin nyuth ramɔ 
cuɔ̱ŋdɛ kɛnɛ lua̱ŋdɛ. Ri̱äät titi nöŋkɛ 
kɛ kä nɛi tin ŋäc min lät kɛnɛ, kɛ gɔ̱a̱r 
kä amäni̱ la̱t kä caa nɛi ti 160 thiec 
mee caa kɛ nööŋ gua̱a̱th kɛl rɛi Bitöria 
kɛɛliw. Ɛn ɣöö kɛn riäät titi caar kɛ nɛi 
ti ci raan kɔn tekɛ kɛ mi no̱o̱ŋ jɛ kä 
muktäp ɛmɛ. Cɛ ciaaŋ mi̱ gɔaa nööŋ 
mi lotni ɣöö nɛi diaal lat ramɔ lɔcdɛ. 
Läth riäät ni titi lät bɛ Victoria jakä 
gua̱a̱th mi̱ luäk ji̱ kɛ rɔ̱.
(Mat nɛni tin tɛ raan kɛ mi go̱orɛ kɛ 
kui ma̱th kɔaŋ kɛnɛ taap tin kɛ̈ckɛ̈ɛ̈c 
kɔ̱kiɛn)

Dee kɛ jek idi̱̱
Mi̱ go̱ri̱ ɣöö deri ri̱äät ti̱ti̱ jek kɛ 
duɔ̱ɔ̱p mi deri̱ kɛ lɛp kɛ jɛ ɛ thi̱a̱k, 
yɔ̱t tɛlɛpon ɛmɛ 9096 5234 kiɛ email 
ɛmɛ consumer@health.vic.gov.au 

Paydiɔ̱k 2011 (1006037)

Warɛgak ɛmɛ ɛ duŋ ji̱kɛ. Thi̱ɛlɛ tha̱a̱ŋdɛ mi 
bi̱ raan ɛ wä gɔ̱r gua̱th dɔ̱di̱ɛn ɛni̱ mi̱ ci̱ raan 
ɛ la̱t cet kɛ min caa gɔ̱r kä Ŋuɔ̱t ɛn gaŋ ti 
caa gɔ̱r ɛ ji̱ kiɛn 1968.

Nuer



Lät tin luotni̱ nɛi tin lua̱kɛ nɛi tin mäth 
kɛ kɔaŋ kɛnɛ taap tin kɛ̈ckɛ̈ɛ̈c ka̱ 
Bitöria ɛ ɣöö:
• Baa nɛi tin go̱o̱r luäk luɔ̱th kä bikɛn kɛ ciɛŋ ɛ gɔaa
• Bi̱ kɛ raan luäk kɛ duɔ̱ɔ̱p mi gɔaa mi luth ciaaŋ ran 

kɛnɛ wec ɛn bee thi̱n
• Bi̱ kɛ raan luäk ɛn ɣöö baa juey dɛ riali̱kä kɛ dup di̱aal 

tin ro̱ŋ tin tɛth lɔc raam in lua̱kɛ.
• Bi̱kɛ dhil lät cet kɛ la̱a̱t ti̱ luäŋ la̱tdi̱ɛn, kä bi̱kɛ rɔ̱ ri̱ali̱kä 

kɛ ɣöö bi̱kɛ ŋäcdiɛn rep.
• Baa ja̱a̱l luäk gua̱th mi̱ thiɛlɛ riɛk mi dee kɛ jek thi̱n, kä 

bi̱ kɛn ɛ ŋa̱c ɛn ɣöö tekɛ kɛ lua̱ŋ kɛ ɣöö bi̱kɛ ja̱a̱l ki̱ɛn 
tit.

• Bi̱ kɛn tin di̱aal tin caa gɔ̱a̱rpiny kɛ kui̱ nɛni̱ tin luäk kɛn 
kɛ tit a thiɛlɛ rami̱ bi̱kɛ nɛn, ɛni̱ mi̱ laarɛ gua̱n ri̱ätni̱ tin 
caa gɔ̱a̱rpiny.

• Baa ja̱a̱l ka̱m läri̱ di̱aal ti̱ ro̱ŋ tin go̱o̱r ɣöö bikɛn kɛ ŋa̱c 
kɛ kui̱ muktäpkä ɛmɛ mi̱ cɛ tuɔɔk ɛn ɣöö te raan kɛ 
go̱o̱ny

• Baa ŋuɔ̱t tin yi̱ankɛ nɛi di̱aal tin lät kɛ kui̱ ma̱a̱th 
kɔaaŋni̱ kɛnɛ taap tit kä bi̱ kɛn kɛ la̱th guäthni̱ ki̱ɛn.

• Baa ŋuɔ̱t Biktöria guɔ̱ɔ̱r tin laar ɣöö nɛi di̱aal päärkɛ kä 
baa kɛ luɔ̱th.

Warɛgak ri̱ätni̱ min la duŋ ji̱ Biktöria tin mäth kɛ kɔaaŋ kɛnɛ taap tin kɛ̈ckɛ̈ɛ̈c.

Kɛ ɣöö ɛ ji̱n rami̱ go̱o̱r luäk gua̱a̱th ɛn 
la lua̱kkɛ nɛi tin math kɛ kɔaŋ kɛnɛ 
taap tin kɛ̈ckɛ̈ɛ̈c thi̱n, ti̱i̱ kɛ cuɔ̱ŋ kɛ 
ɣöö:
• Baa ji̱ luäk rɛi gua̱th mi̱ thiɛlɛ riɛk mi̱ dee ji̱ jek thi̱n

•  Baa ji̱ luäk kɛ duɔ̱p mi̱ gɔaa mi̱ baa ji̱ la̱t thuɔ̱k thi̱n kä /
thiɛlɛ mi̱ baa bɛl kä ji̱.

• Baa ji luäk kä baa ji nyuɔ̱th ciaaŋ luthä

•  Baa ji̱ la̱t lääri̱ ti̱ ro̱ŋ kɛ kui̱ lätni tin te thi̱n kɛnɛ ɣöö dee 
juey du gɔaa.

• Bi̱ te rɛi kä tin di̱aal tin la̱tkɛ kä ji̱.

•  Baa lääri̱ di̱aal tin caa gɔ̱a̱a̱rpiny kɛ kui̱du tit kɛ thiɛlɛ 
rami̱ bi̱ kɛ nɛn /ɛ ni̱ mi̱ laarɛ ji̱n.

• Baa ji̱ luäk kɛ pɛ̈th cet kɛ min go̱ri̱.

• Deri̱ göny kä baa go̱o̱ny ɛmɔ luk ɛ gɔaa

•  Baa ji̱ luäk kɛ duɔ̱ɔ̱p mi̱ lotrɔ kɛ ciaaŋdu kɛ ŋa̱th du 
kɛnɛ ciaaŋ wec ɛn bi̱ thi̱n.

Kɛ ɣöö ɛ ji̱n rami̱ go̱o̱r luäk gua̱a̱th ɛn 
lua̱kɛ nɛi tin mäth kɛ kɔaaŋ kɛnɛ taap 
tin kɛ̈ckɛ̈ɛ̈c thi̱n kä Biktöria, riät ti̱ti̱ luɔt 
kɛ ni̱ ji̱ ji̱n kärɔa ɛn ɣöö:
• Bi cuŋku ŋa̱c kɛnɛ tin luɔtkɛ ni ji mi go̱o̱ri̱ lu Biktöria 

k gua̱th ɛn lua̱kɛ nei tin mäth kɛ kɔaŋ kɛnɛ taap tin 
kɛ̈ckɛ̈ɛ̈c thi̱n.

• Bi̱ naath luäk kɛ ɣöö bi̱ gua̱a̱th ɛn lua̱kɛ ji̱ thi̱n a gua̱th 
mi gɔaa.

• Bi̱ naath luɔ̱th kä bi̱ ci̱aaŋ mi̱ gɔaa nyoth.
• Bi̱ naath luäk kɛ ɣöö baa ji̱ luäk
• Mi̱ tekɛ mi̱ ci̱ lo̱k kä /ka̱nɛ ri̱ali̱kä, deri̱ wä göny kä 

Muktäp Puɔlä Pu̱a̱̱a̱ny kiɛ muktäp ɛn lät kɛ ji dueli̱ wal 
di̱aal.


